
"UUM : UNIVERSITI PENGURUSAN TERKEMUKA"
(THE EMINENT MANAGEMENT UNIVERSITY)

37 PELAJAR UUM HADIRI TAKLIMAT DAN MAJLIS
PELANCARAN PROGRAM VEST

CEDI ONLINE: Kementerian Perdagangan Dalam Negeri Koperasi dan Kepenggunaan (KPDNKK) dan
Perbadanan Nasional Berhad (PNS) akan menganjurkan program “Entrepreneurship Skills and Talents"
(VEST) 2017. Program VEST merupakan satu program pertandingan keusahawanan yang melibatkan
penyertaan 1,000 mahasiswa dari 20 institusi pengajian tinggi seluruh negara.

Program ini akan dijalankan dalam tempoh enam bulan dan terbahagi kepada 3 fasa. Peserta akan
didedahkan dengan teknik-terkini jualan, pemasaran, penjenamaan, komunikasi, sistem francais dan
perancangan kewangan. Penilaian dalam bentuk pertandingan akan dibuat di setiap fasa bagi memilih
kumpulan yang terbaik untuk dinobatkan sebagai juara VEST.

Seramai 37 orang pelajar UUM yang diketuai oleh Pengarah Eksekutif CEDI, Dr. Mohd. Najib Mansor telah
menghadiri taklimat dan majlis pelancaran program tersebut di Dewan Canselor Universiti Sains Islam
Malaysia (USIM), Nilai, Negeri Sembilan pada 28 April 2017 baru-baru ini.

Majlis pelancaran telah disempurnakan oleh Menteri Perdagangan Dalam Negeri, Koperasi dan
Kepenggunaan, Datuk Seri Hamzah Zainudin.

Beliau berkata, melalui program ini, para pelajar dapat membangunkan nilai keusahawanan melalui
bimbingan dan ilmu kemahiran keusahawanan, menawarkan peluang perniagaan serta mengukuhkan dan
mengembangkan perniagaan sedia ada secara lebih sistematik.

Turut hadir Ketua Setiausaha KPDNKK Datuk Seri Jamil Salleh, Pengerusi PNS Datuk Seri Syed Ali Al-
Habshee dan Timbalan Naib Canselor (Hal Ehwal Pelajar dan Alumni) USIM Prof Datuk Dr Hassan Basri
Awang Mat Dahan.

Program VEST adalah inisiatif baru dalam usaha KPDNKK dan PNS dalam memberi pendedahan kepada
pelajar dan seterusnya menjadikan keusahawanan sebagai kerjaya pilihan.

Disclaimer: This e-mail (including any attachments) may contain confidential information. If you are not the
intended recipient, you are hereby notified that any review, distribution, printing, copying or use of this e-
mail is strictly prohibited. If you have received this e-mail in error, please notify the sender or Universiti
Utara Malaysia (UUM) immediately and delete the original message. Opinions, conclusions and other
information in this e-mail that do not relate to the official business of UUM and/or its group of companies
shall be understood as neither given nor endorsed by UUM and UUM accepts no responsibility for the

same. All liability arising from or in connection with computer viruses and/or corrupted e-mails is excluded
to the fullest extent permitted by law.



